
B6-0083/07

Riżoluzzjoni tal-Parlament Ewropew dwar ir-riforma possibbli ta' l-istrumenti tal-
politika kummerċjali ta' l-Unjoni Ewropea

Il-Parlament Ewropew,

– wara li kkunsidra l-Green Paper tal-Kummissjoni Ewropea li fiha 32 mistoqsija, adottata 
fis-6 ta' Diċembru 2006 u l-konsultazzjoni pubblika imnidija għal din l-okkażjoni,

– wara li kkunsidra l-Artikolu 108, paragrafu 5, tar-Regoli ta' Proċedura tiegħu,

A. billi l-istrumenti prinċipali għad-difiża kummerċjali ta' l-Unjoni Ewropea (miżuri kontra 
'd-dumping', miżuri kontra s-sussidji u klawżoli ta' salvagwardja) jew mhumiex biżżejjed 
jew mhumiex adattati għall-globalizzazzjoni u għall-politika kummerċjali aggressiva ta' 
ċertu Stati,

B. ifakkar li r-rilokazzjoni ta' l-intrapriżi huma realtà ta' kuljum li qed tibda taffetwa lill-
pajjiżi ta' l-Ewropa Ċentrali u tal-Lvant minħabba li l-vantaġġi komparattivi tagħhom qed 
jonqsu,

C. ifakkar li l-Unjoni Ewropea hija l-ikbar importatur ta' prodotti agrikoli - 70% ta' l-
importazzjonijiet tagħha ġejjin minn pajjiżi li qed jiżviluppaw - u li hija timporta minn 
dawn il-pajjiżi iktar prodotti agrikoli milli l-Istati Uniti, il-Kanada, l-Awstralja u New 
Zealand flimkien,

D. iqis li l-importaturi u d-distributuri ma għandhomx dritt jimponu l-loġika ekonomika 
tagħhom la fuq l-Istati Membri, jew fuq il-prodotturi jew fuq il-konsumaturi li ħafna drabi 
jikkalkulaw fuq żmien qasir,

1. Iqis bżonjuż li l-Unjoni Ewropea tipprattika forma ta' protezzjoniżmu, bħall-biċċa l-kbira 
tal-kompetituri tagħha sabiex tevita d-disparizzjoni jew ir-rilokazzjoni ta' l-agrikoltura 
tagħha, ta' l-industriji tagħha u fil-futur tas-servizzi tagħha;

2. Jinsab sorpriż li l-Kummissjoni Ewropea ppubblikat il-Green Paper tagħha ftit xhur biss 
qabel l-iskadenza tal-mandat ta' negozjati Amerikan (fast track) fl-aħħar ta' Ġunju, mogħti 
mill-Kungress lill-President;

3. Ifakkar li n-negozjati mad-WTO għandhom ikunu globali u li fl-ebda każ ma jista' 
jintlaħaq l-ebda ftehim mingħajr konċessjonijiet tal-pajjiżi emerġenti fuq il-prodotti 
industrijali u mmanifatturati (NAMA);

4. Javża lill-Kummissarju għall-Kummerċ Internazzjonali, M. Mandelson, biex ma jagħmel 
l-ebda konċessjoni unilaterali għall-agrikoltura li taqbeż lill-mandat tan-negozjati mogħti 
lilu mill-Istati Membri fit-28 ta' Ottubru 2005;

5. Iqis li l-introduzzjoni fuq livell dinji ta' taxxi doganali rifondabbli, skontabbli u 
aġġustabbli hija l-unika soluzzjoni għall-problema ta' globalizzazzjoni u tad-differenza fl-

ispejjeż tal-produzzjoni;

6. Iqis li hu kompitu ta' l-Istati Uniti li jagħmlu proposti kostruttivi speċjalment fil-qasam 
agrikolu, għat-tnaqqis tas-sussidji tagħha u għat-trasparenza fl-għoti ta' għajnuniet diversi;

7. Ifakkar li l-preferenza tal-Komunità hija fundamentali għall-CAP u għandha tiġi difiża 
kemm mill-Kummissjoni Ewropea u kemm mill-Istati Membri;

8. Jikkundanna l-politika ultraliberali tal-Kummissjoni Ewropea li filwaqt li neħħiet id-
drittijiet doganali u taxxi oħra ekwivalenti, ikkundannat lill-produtturi tagħna, l-intrapriżi 
tagħna u s-servizzi tagħna għal 'dumping' salarjali, soċjali, fiskali u ambjentali 
inaċċettabbli u insupportabbli;

9. Ifakkar li l-prinċipju ta' reċiproċità fil-qasam tal-konċessjonijiet tariffarji u mhux tariffarji 
għandu jkun wieħed mir-regoli bażiċi ta' l-operat tad-WTO;

10. Jagħti istruzzjonijiet lill-President tiegħu sabiex jgħaddi r-riżoluzzjoni preżenti lill-
Kummissjoni, lill-Kunsill u lill-Istati Membri.


